
L-għaqdiet volontarji, fosthom is-soċjetajiet 
mużikali, fil-biċċa l-kbira minnhom bdew bħala 
grupp ta’ nies b’għan komuni li ddeċidew li jibdew 
iqattgħu l-ħin liberu tagħhom flimkien biex, fil-
kumpanija ta’ xulxin, jagħmlu xi ħaġa li minnha 
seta’ jibbenifika l-istess grupp u/jew il-komunità 
inġenerali. Kienu strutturi sempliċi: kumitat elett 
mill-membri li kellu jaħdem biex jieħu l-għaqda 
fid-direzzjoni li jixtiequ l-membri. Minkejja din 
is-sempliċità apparenti, is-soċjetajiet mużikali li 
ffurmaw fil-bidu tas-seklu għoxrin kienu vuċi tal-
popolin meta dan ma kellux vuċi, kienu l-benniena 
tad-demokrazija meta din ma kinitx mħaddna, kienu 
joffru drittijiet lil min ma kellux, kienu postijiet li 
jxerrdu l-edukazzjoni meta t-tagħlim ma kienx għal 
kulħadd, kienu joffru opportunità ta’ żvog meta 
l-ħajja kienet iktar iebsa. U dawn l-istess rwoli 
għadhom jaqduhom sal-lum il-ġurnata, anke jekk 
is-soċjetà avvanzat u l-ħajja tal-poplu għaddiet 
minn bidliet drastiċi. Sabiex jibqgħu adekwati maż-
żmien, kellhom iżda jaddattaw ruħhom u dawk li ma 
rnexxilhomx jagħmlu hekk, mietu mewta naturali.

Il-bidliet li kellhom jaddattaw ruħhom għalihom 
kienu diversi. Mhux se nsemmi sfidi tal-antik, mhux 
għax m’għandhomx importanza jew għax ma kinux 
serji, imma sempliċiment għax l-ispazju hawnhekk 
hu limitat u iktar nixtieq nindirizza r-realtajiet tal-
lum. Se niffoka b’mod speċjali fuq dik l-isfida li 
nqis li għandha rwol ċentrali fil-preżent: il-bżonn 
tas-serjetà f’dak kollu li jagħmlu dawn l-għaqdiet, 
sew jekk hi fit-tmexxija, fl-attivitajiet li jkunu 
organizzati, u fl-edukazzjoni li joffru. Naħseb li 
din is-serjetà li biha noperaw hi obbligu lejn dawk 
kollha li mmissu magħhom u jmissu magħna, sew 
jekk huma l-membri stess tal-għaqda tagħna, il-
mużiċisti tagħna, l-istudenti u l-ġenituri li jafdawna 
bl-edukazzjoni tat-tfal u ż-żgħażagħ tagħhom, dawk 
kollha li jattendu għall-attivitajiet li norganizzaw, u 
l-istituzzjonijiet kollha li magħhom naħdmu tul is-
sena. 

Bħala segretarju ġenerali tal-Għaqda Mużikali 

Imperial, is-serjetà fit-
tmexxija hi element li jien 
direttament u personalment 
responsabbli għalih. Din 
tfisser, l-ewwel u qabel 
kollox, trasparenza f’dak 
kollu li nagħmlu. Dan jaf 
iġib miegħu ħafna burokrazija, li għad li jien l-ewwel 
wieħed li ngerger dwarha meta din tkun eċċessiva, 
nifhem ukoll l-importanza tagħha. Wieħed ma jistax 
jinsa li għaqda volontarja bħal tagħna llum għandha 
l-opportunità li tibbenifika minn fondi pubbliċi u tal-
Unjoni Ewropea, fondi li jafu jlaħħqu l-għexieren 
ta’ eluf, u dan iġib miegħu obbligi li jmorru lil 
hinn minn dawk morali – huma obbligi legali li ma 
tistax tonqos minnhom. Tmexxija tajba tgħin biex 
l-għaqda tikseb fiduċja mhux biss mingħand dawk 
l-aġenziji li jamministraw il-fondi, imma wkoll 
mingħand is-soċjetà inġenerali. Dan hu dak li titlob 
is-serjetà!

In-nies illum għandhom minn fejn jagħżlu 
u fil-maġġoranza tagħhom jafu jagħżlu b’mod 
għaqli. Għadda ż-żmien li n-nies tattendi xi attività 
sempliċiment għax hi organizzata mill-‘każin 
tagħna’. Illum in-nies tfittex valur f’dak li tattendi 
għalih. Hu għalhekk obbligu tagħna li l-attivitajiet 
li norganizzaw joffru dan il-valur, sew jekk hu 
kunċert mużikali, sew xi serata edukattiva, imma 
wkoll sempliċiment ikla. Kemm se ddum tattendi 
għall-istess tip ta’ kunċert, taħdita jew ikla! Il-poplu 
llum għandu mitt mod kif jista’ jaljena ruħu mill-
ħajja u għalhekk ma nkunux qed naqdu dmirna 
sew jekk aħna wkoll inżidu ma’ dawn is-sorsi ta’ 
aljenazzjoni. Anzi, għandna naraw kif innaqqsu 
l-aljenazzjoni billi nedukaw. U bħala edukatur, 
l-edukazzjoni tilgħab irwol ċentrali f’dak li jsawwar 
il-ħsieb personali tiegħi. Hu wkoll għalhekk li 
nemmen bis-sħiħ li rridu noffru opportunità ta’ 
edukazzjoni fi kwalunkwe attività li ntellgħu. Hu 
obbligu tagħna li nagħmlu hekk. Forsi jkun hawn 
min ma jifhimx mill-ewwel din id-direzzjoni, imma 

rridu nkunu aħna l-pijunieri li nimbuttaw f’din id-
direzzjoni, forsi xi kultant kontra l-kurrent. Wara 
kollox, anke missirijietna kellhom jaqdfu kontra 
l-kurrenti ta’ żminijiethom biex wasslu l-għaqdiet 
tagħna sal-lum. Naħseb u nemmen li l-Għaqda 
Mużikali Imperial ilha li fehmet dan l-obbligu li 
għandha. Dan hu dak li titlob is-serjetà!

Edukazzjoni mużikali tal-aqwa livell hi ukoll 
il-filosofija li nħaddnu u nippromwovu bħala 
għaqda. L-investiment fit-tagħlim jibqa’ l-prijorità 
tagħna – investiment fi strumenti ġodda u l-aktar 
adattati għat-tagħlim, investiment fl-infrastruttura li 
fiha nagħtu t-tagħlim, u fuq kollox investiment fl-
għalliema tagħna – dan kollu jsarraf f’investiment 
fl-istudenti tagħna u l-mużiċisti tagħna. Il-proċess 
ta’ tiġdid fit-tagħlim li bdejna tul l-aħħar ftit snin u li 
ktibt fuqu fis-snin preċedenti għaddej b’ritmu tajjeb. 
Tul dawn l-aħħar ġimgħat għamilna pass ieħor f’din 
id-direzzjoni, anke grazzi għall-fondi li ksibna bħala 

parti mill-proġett “It-taħriġ mużikali taż-żgħażagħ 
fil-każini tal-banda 2024” amministrat mill-Aġenzija 
Żgħażagħ u l-Għaqda Nazzjonali Każini tal-Banda. 
Dan billi nedejna klassijiet ta’ introduzzjoni mużikali 
għal dawk it-tfal u ż-żgħażagħ minn erba’ snin ’il 
fuq (u l-ġenituri tagħhom) li jew jixtiequ jieħdu 
biss togħma tal-edukazzjoni mużikali jew li forsi 
għadhom ma ddeċidewx jekk il-mużika tgħoddx 
għalihom jew le. Il-pjan hu li nkomplu għaddejjin 
b’dawn is-sessjonijiet b’mod regolari sabiex noffru 
opportunità oħra differenti ta’ tagħlim lill-komunità 
li tmur lil hinn minn dak li qatt offrejna s’issa jew li 
konna mdorrijin bih. Dan hu dak li titlob is-serjetà!

Għaqdiet volontarji serji huma s-sinsla tas-
soċjetà. Mingħajrhom pajjiżna ma jistax ikompli 
jimxi ’l quddiem. Hu dmirna li nħarsuhom, 
nindukrawhom u nsaħħuhom, għalina u għal dawk 
kollha li ġejjin warajna. 

Il-festa t-tajba lil kulħadd.

Óe©©u lil uliedkom jitg˙allmu 
l-MuΩika mal-Banda Imperial.

G˙al 
kull xog˙ol

ta’ kisi, Ωebg˙a 
u tik˙il fuq il-fil.

J. VellaJ. Vella

200, Triq Vincenzo Ciappara,
Il-Mellie˙a - Malta
Mob: 9949 5126

ta’ titta
confectionery

152, Triq il-Mitħna l-Ġdida 
Mellieħa

Mob: 79366078

STUNNING VIEWS FOR INDOOR AND OUTDOOR 
DINING.DELICIOUS FOOD, CREATIVE MENUS, 

AND DEDICATED SERVICE.

Open all day, every day serving lunch,  
afternoon bar snacks and cocktails,  
dinner and everything in between.

Multiple Destinations, Unique Experiences.
one80.com.mt

one80.com.mt NOW WITH BIGGER

OFFERS

EVERY OTHER €100 GET +€8 CASHBACK

SPEND €100

€8
SPEND €150

€11
SPEND €200

€16
SPEND €50

€3
OR 400 bonus points OR 1,000 bonus points OR 

3 Packets Water OR 5 soft drinks 
OR 1,400 bonus points OR 

4 Packets Water OR 6 soft drinks 
OR 2,000 bonus points, OR 

6 Packets Water OR 10 soft drinks 

SPEND €300

24

WE ARE ON WOLT

GET YOUR GROCERIES DELIVERED 
WITH JUST A FEW TAPS

WELBEE’S MELLIEHA
Triq Il-Kbira
Il-Mellieha

TELEPHONE: 
2152 3192

EMAIL:
mellieha@welbees.mt 

OPENING HOURS:
Monday to Sunday

sliema - balluta - mellieħa - naxxar - st.julian’s
st.venera - paceville - qawra - campus hub - shoreline

sliema - st.venera - paceville - qawra

IL-FESTA
T-TAJBA!


